
ЗАХИДАЛ 48

	 

	ИСЛАМЫН ҮҮСЭЛ

	 

	1932 оны тавдугаар сарын 21

	 

	Бид олон орон, олон эзэн хаант улс гарч ирж, унаж байсан түүхийг үзлээ. Гэвч Аравийг бид дэлхийн алс, холын орнуудад тэнгисээр аялагчид, худалдаачдаа илгээдэг тийм нэг орон байсан л гээд өнгөрсөн. Газрын зураг дээр харъя. Аравийн өрнөдөд Египет, умардад Сири, Ирак, түүнээс арай зүүнтэй Перс буюу Иран байна, түүнээс жаахан цаана баруун˗хойдод нь Бага Ази, Константинололь хоёр байна. Грек бас холгүй. 

	оршино. Тэнгисээр дамжаад Энэтхэг ч бас ойрхон юм. Хэрэв Хятад, Алс Дорнодыг эс оролцуулбал Арави эртний соёл иргэншлийн төвд нь байжээ. Иракт Тигр, Евфрат мөрний эрэг дээр том хотууд, Египетэд Александр, Сирид Дамаск, Бага Азид Антиохи зэрэг байгуулагджээ. Арабчууд аялал, худалдаа их хийдэг болохоор тэдгээр хотод байнга очдог байсан байж таарна. Тэглээ ч гэсэн Аравийнхан түүхэнд мэдэгдэхүйц үүрэг гүйцэтгэсэнгүй. Бодвол тэнд соёл иргэншлийн төвшин хөрш орнуудынхаасаа өндөргүй байсан биз Аравийнхан бусад орныг байлдан эзлэхийг хичээдэггүй бас өөрийг нь байлдан дагуулна гэдэг ч амаргүй хэрэг байжээ. 

	Арави бол элсэн цөлийн орон бөгөөд цөл говь, ууланд нутагладаг хүмүүс эрх чөлөөтэй байх дуртай, тэсвэр хатуужилтай байдаг тул тэднийг байлдан дагуулна гэдэг тийм ч амаргүй. Арави баян орон биш тул харийн байлдан дагуулагчид түрэмгийлэгчид түүнд нэг их шунаж шимтсэнгүй. Тэнд тэнгисээс холгүй орших Мекка, Ясриб гэсэн хоёрхон хот бас хэдхэн суурин л байдаг бөгөөд оршин суугчдыг нь бедуинүүд буюу бадду «цөл нутагтан» хэмээн нэрлэнэ. Тэдний амьдралын салшгүй хань нь хурд сайтай тэмээ, сайхан адуу юм. Бас тэсвэр хатуужилтайг нь өөрсдөө их үнэлдэг илжиг ч үнэнч хань нь байдаг. Энэ нутагт хүнийг илжигтэй зүйрлэвэл бусад оронд байдагтай адил хараасан үг болохгүй, харин элэгсгээр хандсан явдал гэж үздэг ажээ. Яагаад гэвэл цөл нутгийн амьдрал хэцүү болохоор хүч тэнхээтэй, тэсвэртэй чанарыг бусад нутгийнхнаас илүү их үнэлдэг байна. 

	Тэд омог бардам бас гомдомтгой зантай, цөл говийн тэр хүмүүс хоорондоо амархан муудалцана. Тэд овог, гэр бүлээрээ бөөн амьдарч, өөр овог бусад гэр бүлийнхэнтэйгээ дайсагналцах ажээ. Тэд жилд нэг удаа хоорондоо найрамдал байгуулж олон бурхдынх нь бэлэг тэмдэг хадгалагдаж байдаг Мекка руу очиж мөргөл хийдэг байв. Кааба хэмээх «хар чулуун» шүтээнийг хамгаас илүү шүтдэг ажээ. 

	Тэд суурьшин соёл иргэншилтэй болж хот маягийн аж төрөх ёсонд шилжих хүртэл Төв Ази болон бусад газруудад байсан анхны хүй нэгдлийн овог аймгууд шиг тийм нүүдлийн бүдүүлэг аж амьдралтай байжээ. Аравийн эргэн тойронд бий болсон том эзэнт улсууд түүнийг үе үе эзэмшилдээ авч байсан боловч тэр нь зөвхөн ёс төдийгөөс хэтэрсэнгүй. Цөл нутгийн нүүдэлчин аймгийг эзлэн авах тэгээд түүнийг удирдана гэдэг хялбаргүй хэрэг байжээ. 

	Чи магад санаж байгаа байх нэг удаа Сирийн Пальмирт; манай эриний гуравдугаар зуунд арабын нэг бяцхан улс бий болж түр зуур алдаршаад авсан билээ. Гэвч тэр улс өөрийн Арави нутгийн гадна байлаа. Тийм болохоор бедуинүүд урьдын адил үеийн үед цөл говьдоо амьдран арабын хөлөг онгоцнууд худалдаа хийхээр явж байсан боловч Аравид өөрт нь гарсан өөрчлөлт тун бага байв. Зарим нь загалмай шашинтан. зарим нь иудей шашинтан болсон боловч ихэнх нь урьдын адил гурван зуун жаран онгод хийгээд Мекка дахь «хар чулуугаа» тахин шүтдэг байв. 

	Бусад орон газарт болж буй үйл явдлаас бүрмөсөн тасархай, өнө удтал нойрмог байсан тэрхүү араб арьстан гэнэт сэрж тийнхүү их сүрийг үзүүлэн дэлхий дахиныг сочоосон нь гайхалтай билээ. Арабчуудын түүх, тэд Ази, Европ, Африкт хурдан түгэн тарж, өндөр соёл, соёл иргэншлийг бий болгосон нь дэлхийн түүхийн нэг гайхамшиг билээ. 

	Арабчуудыг сэрээж, өөртөө итгэх итгэл, хүчийг тэдэнд олгосон тийм шинэ хүч буюу үзэл санаа нь Ислам байлаа. Ислам бол 570 онд Меккад төрсөн шинэ зөнч мэргэн Мухаммедын үндэслэсэн шашин юм. Тэр шашнаа албан ёсны болгож тунхаглахыг яараагүй ажээ. Тэр нутаг усныхныхаа итгэл хайрыг хүлээн нам жим амьдарч байжээ. Түүгээр ч үл барам Мухаммедыг Ал˗Амин буюу үнэн Итгэлт гэж авгайлдаг байжээ. Гэвч түүнийг шинэ шашнаа номлон, ялангуяа Мекка дахь онгодыг тахин мөргөх явдлын эсрэг тэмцэж эхэлмэгц хүмүүс түүнд зэвүүцэн хилэгнэж сүүл сүүлдээ арай ядан амь зулбан Меккаас хөөгдөн гарчээ. Зөвхөн ганц л бурхан байдаг тэр бурхны бошиг нь Мухаммед өөрөө мөн гэж тэр зарласан ажээ. 

	Тэрээр Меккаас нутгийнхандаа хөөгдөн гараад Ясриб дахь танил нөхөд дээрээ очжээ. Меккаас зугтан гарсан тэр явдлыг арабаар хижра гэх бөгөөд мусульманчууд хуанлийнхаа тооллыг тэр өдөр буюу манай эриний 622 оноос эхэлдэг юм. Хижрийн хуанли бол сарын хуанли бөгөөд он цагийг сарны эргэлтээр тоолдог байна. Тийм учраас жилийн хугацаа нь бидний баримталдаг нарны хуанлийнхаас тав буюу зургаан өдрөөр дутуу байдаг, Хижрийн хуанлиар сарууд нь тэр болгон жилийн нэг хугацаанд давтагддаггүй. Жишээ нь энэ жил өвөл байсан сар хэдэн жилийн дараа зуны дунд үед таарч байж болдог. 

	Ислам нь хэдийгээр нэлээд түрүүнд бий болсон боловч 622 он буюу хижрагийн үеэс эхэлдэг юм. Ясриб хотынхон Мухаммедын ирсэнд баяр хүргэж, түүнийг хүндэтгэн хотоо Мадинатун˗Наби буюу бошгийн хот хэмээн нэрлэж товчоор Мадина буюу одоогийн нэрлэдгээр Медина гэх болсон байна. Мухаммедэд тусалсан Мединагийн оршин суугчдыг ансарамууд буюу туслагчид гэх болжээ. Тэрхүү туслагчдын удам угсааныхан тэр нэрээр бахархан одоо ч тийм нэртэй хэвээр ажгуу. 

	Одоо бид ислам ба арабуудын ялж дийлсэн тухай өгүүлэхийн өмнө түүний эргэн тойронд юу болж байсныг товч танилцъя. Ром унасан гэдгийг бид дөнгөж сая яриад өнгөрсөн. Эртний грек˗ромын соёл иргэншил эцэс болж түүний барьж босгосон бүх нийтийн барилга нуран унажээ. Өрнөд Европын овог, аймгууд мэдэгдэхүйц үүрэг гүйцэтгэж эхлэв. Тэд аль болохоор Ромынхоос зээлдэн авахыг хичээсэн боловч хэрэг дээрээ огт цоо шинэ маягийн соёл иргэншлийг бүтээжээ. Гэвч тэр нь урьдынхаас бараг ялгагдах юмгүй зөвхөн эхлэлийн төдий үедээ байв. Тийнхүү хуучин соёл иргэншил нэгэнт үгүй болж шинэ нь оронд нь биежиж гарч ирээгүй байсан болохоор Европ харанхуй мананд байлаа. Түүний дорнод хязгаарт Дорнод Ромын эзэнт улс оршин тогтнож цэцэглэн мандсаар байсан нь үнэн Тэр үед Константинополь хот Европт сүр хүчээ гайхуулсан том хотын нэг байв. Хотын задгай театруудад элдэв тоглолт, наадам, циркийн үзвэр байнга гарч хот баян тансаг хэвээр байв. Тэглээ ч гэсэн эзэнт улс нэгэнт суларсан байлаа. Сасанидын Персүүдтэй ямагт дайтна. Персийн хаан Хосров II Константинополийн эзэмшил нутгийн хагасыг булаан авснаар барахгүй. Аравийг хараат болгохыг хичээж байв. Хосров бас Египетийг байлдан дагуулж, Константинопольд тулж очсон боловч тэнд грекийн эзэн хаан Ираклийд цохигджээ. Хожим нь Хосров төрсөн хүү Каваддаа алагдсан ажээ. 

	Ийнхүү Өрнөдөд Европ, Дорнодод Перс дахины байдал сайнгүй байв шүү. Бас загалмайтны бүлэглэлүүд хоорондоо эцэс төгсгөлгүй хямран тэмцсээр байсныг бодоод үз. Өрнөдөд мөн Африкт загалмайтны шашин маргаан мундраа завхай зайдангийн үүр болон дэлгэрч байв. Перст зороастр шашин улсын нэг хэсэг нь болж түүнийг ард түмэнд хүчээр тулган хүлээлгэж байлаа. Тийнхүү Европт ч, Африкт ч, Перст ч жирийн хүмүүс ноёрхон байсан шашнуудад итгэл алдсан байлаа. Барагцаалбал тэр үед буюу долоодугаар зууны эхээр Европт жижиг өвчин дэлгэрч олон сая хүний амийг хөнөөжээ. 

	Энэтхэгт Харшавархан хаанчилж, тэр орчим үеэр Сюань Цзан түүнд бараалхаж байжээ. Харшийн хаанчлалын үед Энэтхэг хүчирхэг гүрэн байсан боловч түүний дараахан Умард Энэтхэг сарнин бутарч суларчээ. Түүнээс цааш Хятадад Тан улсын хаанчлалын үе дөнгөж эхэлж байлаа. 627 онд Тангийн угсааны нэг их эзэн болох Тай˗цзун хаан ширээнд сууж түүний үед Хятадын эзэнт улсын нутаг өрнө зүг их тэлжээ. Төв Азийн олонх орон түүний эрх сүрд бөхөлзөн алба төлдөг байлаа. Тэр их том эзэнт улсыг нэгтгэн захирсан төв захиргаа гэж магад байхгүй байсан бололтой. 

	Исламын үүсэх үед европ, азийн байдал ийм байлаа. Хятад том хүчирхэг гүрэн байсан боловч түүнээс хол байжээ. Энэтхэг наад зах нь аль нэг үед хүчтэй гүрэн байсан, тэгэхдээ Энэтхэг ба ислам хоорондоо удтал зөрчил мөргөлдөөнгүй байв. Европ ба Африк сульдаж доройтсон байлаа. 

	Мухаммед зугтан гарснаасаа хойш долоон жилийн дараа Меккад дээд эзэн болон эргэж иржээ. Тэрээр тийш очихоосоо өмнө нэг бурхан байдгийг бас түүний бошгийг хүлээн зөвшөөрөхийг шаардсан илгээлтийг Мединээс тэр хавийн бүх хаад эздэд илгээжээ. Константинополийн эзэн хаан Ираклий Сирид персүүдийн эсрэг дайтаж байх үеэрээ тэрхүү илгээлтийг хүлээн авчээ. Уг илгээлтийг персийн хаан ч хүлээн авсан ба Хятадын эзэн хаан Тай˗цзун мөн хүлээн авсан гэж ярьдаг юм. Ямар нэг үл таних хүн тэдэнд тэгж зүрх гарган зарлиг буулгасанд тэр бүх хаад эзэд магад их гайхсан байж таарна! Мухаммед өөрийн хүч, зорьсон хэрэгтээ хэчнээн их хязгааргүй итгэн байсныг тэр илгээлтээр бид мэдэж болох билээ. Өөрийн хүч, зорьсондоо итгэсэн түүний тэрхүү итгэл нутгийнхныхаа сэтгэлийг сэргээж гүйцэтгэсэн том үүрэггүй, цөл нутагт амьдран байсан ард түмнийг урамшуулан зоригжуулжээ. Түүний ачаар тэдгээр ард түмэн дэлхийн хагасыг байлдан дагуулж чадсан байна

	Өөрийн хүч, зорьсондоо итгэнэ гэдэг ийм их зүйл юм. Ислам нь бас лалын шашинтан бүх хүн тэгш эрхтэй байх ах дүүгийн барилдлагын үзэл санааг хүмүүст төрүүлсэн юм. Тийнхүү ард түмэнд ардчилсан зарим нэг байдлыг бий болгожээ. Тэр үеийн загалмайтны шашны завхралыг бодвол ах дүүгийн барилдлагын үзэл санаа нь зөвхөн арабууд төдийгүй, арабуудын очиж байсан олон орны оршин суугчдыг ч өөртөө татах их хүчтэй байсан байж таарна. 

	Мухаммед Хижрээс хойш арван жил өнгөрсний дараа 632 онд нас баржээ. Мухаммед Аравиудыг хоорондоо дайсагнасан олон аймгууд байсныг нэгтгэж нэг үндэстэн болгон тэдэнд нийтийн үйл хэргийн,төлөө гэсэн нэгэн санааг төрүүлж чаджээ. Мухаммедыг залгамжлагч нь халиф хэмээх хаан буюу удирдагчаар сонгогдсон түүний гэр бүлийн гишүүн Абу Бакр байлаа. Халиф нь нийтийн хурлаар сонгогддог албан ёсны биш шинжтэй байв. Хоёр жилийн дараа Абу Бакр нас барж, Омар гэдэг хүн залгамжлан авч арван жилийн турш хаан (халиф) суужээ. 

	Абу Бакр, Омар хоёр бол арабууд ба исламын сүр хүчний үндсийг тавьсан нэрт хүмүүс байв. Тэд хаанчлахдаа шашны толгойлогч улс төрийн удирдагчийн үүргийг өөрөөр хэлбэл хаан богд эзний үүргийг хамтад гүйцэтгэжээ. Тэр хоёр хүн хэдийгээр өндөр албан тушаалтай, улсынх нь хүч чадал өсөн нэмэгдсэн ч гэсэн энгийн байдлаар аж төрөн амьдардаг, тансаг, баян байхыг сайшаадаггүй байжээ. Тэд исламын ардчиллыг амин чухал зүйл гэж үзжээ. Гэвч тэдний сайд түшмэд дорхноо эд баялаг, торго дурданд шунах болжээ. Абу Бакр. Омар хоёр тэдгээр түшмэдийг залхаан цээрлүүлж тэдний идэж шамшигдуулсныг хараад уйлж байсан гэсэн домог байдаг билээ. Арабуудын хүч чадал нь тэдний эгэл жирийн хатуу ширүүн аж төрөх ёсонд л байгаа юм гэж тэд үзэж хэрэв арабууд персийн ба константинополийн ордсын эд баялагт умбах юм бол садар самуун явдалд идэгдэж доройтон унах болно гэж тэр хоёр үзэж байжээ. 

	Абу Бакр, Омар хоёрын хаанчилж байсан тэрүүхэн арван хоёр жилийн богино хугацаанд арабууд Дорнод Ромын эзэнт улсад ч, Перс дэх Сасанидуудын эзэнт улсад ч цохилт өгч чаджээ. Иуд ба загалмай шашинтны ариун хот Иерусалимыг арабууд мөн эзлэн авч Сири, Ирак, Перс бүхэлдээ шинэ Арабын эзэнт улсын харьяат нутаг болжээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

